
од работен состанок на

членовите на Националното координативно тело за имплементација на

Стратегијата за Ромите во Република Македонија 
одржан на 20 ноември 2018 година
Присутни:   
Мабера Камбери / Нахида Зекирова  – Министерство за труд и социјална политика (МТСП), Антун Беламариќ / Зурија Мемедова –  Кабинет на Министер без ресор, Национален координатор за имплементација на Стратегија на Ромите,   Кирил Ангелов - Секретаријат за европски прашања (СЕП), Ферди Исмаили – (НВО Сонце Тетово),  Алберт Мемети - (НВО Ромалитико),  Сузана Камческа – Министерство за транспорт и врски (МТВ), Александар Димоски - Министерство за Култура (МК),  Јасмин Хасанаговиќ  - Министерствоза надворешни работи (МНР),  Себихан Демировски – Министерство за образование и наука  (МОН),  Вељка Јуран – Агенција за вработување на Република Македонија (АВРМ), Хамди Демири - Министерство за внатрешни работи (МВР),  Елмаз Малиќи – Министерство за локална самоуправа (МЛС),  Александра Иваноска – Министерство за финансии (МФ),
                                                          Дневен ред
1. Информација за имплементација на активностите во ресорните министерства во рамки на Стратегијата на Роми, во период јули – ноември 2018 година

2. Разгледување на драфт Деловникот за работа на Националното Координативно тело за следење на имплементацијата на Стратегијата за Ромите во Република Македонија 2014-2020

3. Разгледување на имплементираните мерки и активности во рамки на АП, по однос на заклучоците од последниот Работен состанок за социјална инклузија на Роми во РМ
4. Дискусија по однос на други прашања
По презентирањето и прифаќањето на точките од дневниот ред предвидени за работната средба од страна на присутните средбата започна со работа по предвидениот тек.

Од страна на присутните претставници на ресорните министерства и институции накратко беа презентирани поважните реализирани активности во текот на изминатиот период. 
Се информира за учеството на МТСП во презентацијата на CEDAW извештајот и прашањата потенцирани на Поткомитетот за правда и внатрешни работи за поглавје 23 и се наведоа главните прашања кои се посочени за Македонија - подобрување на состојбата на жената Ромка, имплементирањето на препораките и заклучоците од одржувањето на последниот работен состанок за Социјална инклузија на Роми во РМ,  прашањето за регистрирање на лицата неевидентирани во Матична книга на родени и децата Роми во специјалните училишта.  

По однос на акцијата за регистрирање на лицата неевидентирани во Матична книга на родени, завршен е огласот за пријавување и идентификувани се на терен околку 700 лица. Направени се разговори со Кабинетот на Премиерот, во однос на понатамошните чекори  - сите идентификувани лица треба добијат регистарски број за евиденција, МТПС  треба да подготви програма за нив,  во текот на следната недела УВМКР  треба да ги внесе сите лица во база со податоци, МТСП треба да подготви Информација на Влада, во која ќе бидат предложени измени на потребните закони заедно со МВР треба да бидат разгледани и предложени  во Информацијата. 
Даден е предлог да се разгледа можноста да бидат внесени овие лица во  законот за социјална заштита. 

Околу реалоцирањето на лицата под Кале, информирано  е дека сите се сместени и се прават напори  нивно  вклучување на пазарот на труд. 
Во моментот се идентификувани нови 100 лица, за кои Центарот за социјална работа и Секторот за социјална заштита, треба да направат мапирање. Се потенцира потребата за долгорочно и системско решавање на проблемот со оглед на тоа дека континуирано  се јавуваат нови семејства.   
Постојат фондови од ЕУ, кои ќе може да се искористат како можност за општините да аплицираат преку одржливи проекти и активности во насока на поправка на домовите на оние семејства кои веќе ги поседуваат.   

По однос на заклучоците од последниот Работен состанок за социјална инклузија на Роми во РМ,  се дискутираше дека е потребно да се информира подетално по однос на реализираните мерки и активности  во рамки на АП, со оглед на тоа дека  состанокот за известување по Универзалниот периодичен извештај  на  Советот на човекови права на ОН, ќе биде одржан на 28 јанураи 2018 година и се очекува информирање за постигнатите резултати  по однос на АП. 
Во оваа насока  даден е предлог да се одржи работилница на која ќе може да се преработи  и ажурира  АП и ќе  се разгледаат заклучоците  кои нема да може да бидат  реализрани  и  да се даде предлог на одговорните од ЕУ, тие да бидат тргнати. Релевантните институции да достават наративни информации  по однос на препораките и мерките  од АП, најдоцна  до 30 ноември 2018 година.  

По однос на разгледување на Деловникот за работа на НКТ од страна на присутните членови беа дадени насоки  за  негово дополнување  и измени. 
Утврдена е потребата  дека со  Деловникот  треба да бидат регулирани обврските и начинот на работа на НКТ и надлежностите треба да бидат дефинирани согласно Одлуката на Влада при неговото  формирање.
Предложено да бидат доставени забелешките кои ќе бидат доработени и вметнати од страна  на  Секторот за правно и нормативно работење на МТСП. 
Исто така е информирано дека постојат финансиски средства за одржување на дводневна работилница на која ќе може да се финализира Деловникот и да се изработи ТоР (Опис на надлежности), за следење на НКТ, како Анекс  (дополнување) напоредно на  Деловникот за работа  како правен документ. 

Заклучоци:
1. Предложено  е до институциите да се информира подетално по однос на реализираните мерки и активности  во рамки на АП за социјална инклузија на Ромите; 
2. Предложено е по однос на Деловникот  за  регулирање на обврските и начинот на работа на НКТ да бидат доставени забелешките кои ќе бидат доработени и вметнати од страна  на  Секторот за правно и нормативно работење на МТСП. 

